
Јас сум Мила Јовановиќ, ваша колешка од трета година и кандидат за
претседател на Факултетското студентско собрание при нашиот факултет..
Верувам дека сум соодветен кандидат за да ве застапувам Вас, токму
поради мојата досегашна заложба и искуство како.поранешен студентски
делегат во ФСС АФС, а сега и Генерален секретар на Универзитетското
студентско собрание, Координатор на Студентскиот културен центар и
Студент-сенатор во Универзитетскиот сентат, но пред сè, студент и
ентузијаст за архитектурата и урбанизмот.

До сега имав привилегија да ги застапувам студентските гласови и да го
поттикнувам позитивниот напредок во академскиот свет, и тоа сеуште ми
служи како мотивација за да продолжам со достигнување на овие цели.
Досегашното искуство ми помогна при развитокот на моите лидерски и
координаторски способности, комуникативност и желбата за соработка.

Со длабоката страст кон архитектурата и со посветеност кон
благосостојбата на студентите, подготвенасум да го пребродам секој
предизвик, да бидам ваш претставник и сојузник во секое поле. Заедно, ќе
се стремиме кон иновативноста, вклученоста и поттикот за развој на секој
студент при нашиот почитуван факултет.

ПРЕДГОВОР

Почитувани професори и мои драги колеги-студенти,

Ми претставува огромна чест и задоволство што најпрво ја имам оваа можност за
да ја претставам мојата визија за претстојаната работна година на Факултетското
студентско собрание при Архитектонскиот факутет во Скопје.

Привилегија е да ја имам можноста да бидам претставник на една талентирана и
разновидна заедница на стремежни архитекти, дизајнери и иноватори. Заедно,
токму ние ја формираме оваа нова заедница, токму во просториите на нашиот
драг факултет, и сум неверојатно возбудена за патот што е пред нас.

Нашиот факултет не е само место за учење; тоа е живописен центар на
инспирација, каде страста се среќава со целите. Како идни архитекти, не сме само
студенти - ние сме архитекти на сопствените судбини и, во понатамошен смисла,
обликователи на иднината на нашата околина. Оваа одговорност е и предизвик и
можност, на кои целосно се предавам заедно со секој од вас.

Во текот на следната година, мојот фокус како ваш претставник ќе биде насочен
кон развивање на чувство на заедница и соработка. Верувам дека силата на
заедничките идеи и богатството на нашите индивидуални перспективи ќе нè
поттикне за достигнување на нови цели. Заедно, ќе креираме средина која создава
дијалог, поддржува иновации и го негува развојот на секој студент при нашиот
факултет.

Свесна сум и за предизвиците кои ја дефинираат нашата област, и сум посветена
кон тоа да го застапам сечиј глас. Посветена сум на тоа секој студент да се
чувствува слушнат, ценет и поддржан во нивниот академски пат. Преку отворена
комуникација и активен ангажман, можеме да создадеме по инклузивна и
инспиративна средина која го охрабрува растот и развојот на секој студент во
факултетот.

Одлучно се стремам кон подобрување на самото академско искуство со
организирање на настани, работилници и иницијативи кои резонираат со духот на
архитектурата. Без разлика дали сте веќе длабоко навлезени колеги или
новодојдени во овој фасцинантен свет, ме води желбата за соработка со цел за
трансформирање на предизвиците во можности, а соништа во реалност.

Искрено, возбудена сум за можностите што ни претстојат за секој од нас. Заедно
да изградиме не само величествени структури, но и цврста заедница која ќе
напредува со нејзината креативност, взаемната поддршка и потрагата по
знаењето.

1. ПРЕДВИДЕНИ КРАТКОРОЧНИ ЦЕЛИ

1.1 Првични цели на Факултетското студентско собрание и неговите комисии

● ФСС - Назначување на студентски правобраниел при нашиот факултет;
● ФСС - Воспоставување на календар со рокови за реализација на сите

подолу наведени проекти;
● ФСС - Воведување на дополнителни комисии во зависност од потребите

при работата на собранието.
● Комисија за внатрешно факултетско дејствување - Поголема интеграција

и заложба на студентите при факултетот, покрај постоечките делегати во
ФСС, за реализација на предвидените годишни активности.

● Комисија за надворешна соработка - Продлабочување на меѓународната
соработка помеѓу ФСС АФС, регионалните факултетски собранинја и
пошироко;

● Комисија за дигитализација - ангажман околу креирање и одржување на
веб страната на ФСС АФС (во соработка со Факултетот за информатички
науки и компјутерско инжинерство);

● Комисија за финансии - Изготвување на анализа во соработка со
Универзитетското студентско собрание околу студентските трошоци и
надоместоци и изготвување на извештај за истата. Исто така, комисијата ќе
има задача врз база на анализата и во соработка со деканската управа да ја
утврди реалната потреба за повеќекратно плаќање за издавање на потврди;

● Комисија за настани и логистика - Давање на логистичка помош и
координација при организирањето на студентски настани.

1.2 Унапредување на каналите за комуникација

● Започнување на активен информатор и онлајн заедница за сите студенти
преку онланј платформата “Дискорд”;

● Креирање на дигитална архива со цел подобра информираност на
студентите за своите права. Сите документи на Факултетот и Универзитетот
поврзани со правата на студентите да бидат лесно достапни;

● Зголемување на активноста и присуството на ФСС во дигиталните средини
и социјални мрежи.

1.3 Организација на активности

● Организирање на хакатони, инокампови, студентски тимбилдинзи,
работилници, хуманитарни настани и студентски забави за зголемување на
меѓустудентската соработка и подигнување на заедничниот дух;

● Организирање на активности, со цел зголемување на физичката активност и
грижа за менталното здравје кај студентите во соработка со Филозофски
факултет и Факултетот за физичко образование, спорт и здравје, и
невладини организации како НМСМ и Младите Можат.

2. ПРЕДВИДЕНИ ДОЛГОРОЧНИ ЦЕЛИ

2.1 Враќање на студентскиот медиум

● Создавање на колумни, фотографски и видео содржини на активен
дигитален студентски медиум поврзани со активностите на нашиот
факултет и новости во сферата на архитектурата (Пр. Инстаграм профилот
на Архитектонското студио при нашиот факултет именувано “РАСТ 2.0” или
профилот за споделување на успешни студентски проекти);

● Креирање на “годишна книга - споменар” кој има за цел за документирање
на студентските активности во текот на академските години. Целта е да се
воспостави ова како традиција за генерациите кои ќе следат на нашиот
факултет.

2.2 Воведување на студентски клубови

● Можност за воспоставување на активни студентски клубови за тематики
поврзани со или надвор од областа на архитектурата (пр. клуб за
фотографија, фитнес, клуб за читатели, дебатен клуб…..);

● Продолжување на веќе воспоставената традиција со “Филмска програма на
АФС”, а при тоа редовно воведување на филмски клуб кој ќе биде задолжен
за одржувањето и организацијата за филмските проекции.

2.3 Организација на серијал на колаборативни настани за студети,
професори и професионалци во сферата на архитектурата

● Ангажирање при организација на сезонски конференции базирани на
моделот на конференцијата “The Skopje Project” во соработка
софакултетските служби и деканската управа;

● Организација на сериски предавања на актуелни теми во сферата на
архитектурата. Настаните би се сочинувале од предавање на студенти и
предавање на гостин кои ќе завршат со дебата помеѓу двете страни. На тој
начин, тие ќе бидат примарно базирани на врсничка неформална едукација
односно од студенти - за студенти;

2.4 Дополнително подобрување на просториите и условите за студии

● Продолжување на проектот за реконструкција на факултетските бараки во
соработка со ФСС при Градешен факултет, Универзитетското студентско
собрание и самите наши факултети;

● Официјално отворање и давање можност за користење на веќе постоечката
работилница во рамките на нашиот факултет (CNC машина, 3D печатачи и
печатачи за големи формати). Дополнително - за да се дојде до оваа
можност, потребен е и студентски и факултетски ангажман за кој ќе се
приготви дополнителна проектна програма;

● Дополнителна дигитализација на библиотечниот фонд и редовно
надополнување на истата со релевантна литература и актуелизирање на
Е-библиотеката при факултетот.

2.5 Зголемување на интеграција во професијата

● Во соработка со Кариерниот центар на УКИМ да се зголемат можностите за
посетување на практична настава во текот на студискиот процес покрај
редовната летна пракса;

2.6 Актуелизирање на студентски размени

● Поголема актуелизација на Еразмус семестралните и краткорочните
размени;

● Поголема искористеност на програмите финансирани од ИКСА;
● Одржување на интерни студентски саеми за годишни размени во соработка

со амбасадите во Скопје.

